
Bhole Shiv Mangalkaari,
Bhole ki mahima nyaari,
Bhole ki bhakti kar lo,
Bhole ko bhakti pyaari,
Bhole ko dhyaan mein dharke,
Niklega jo mandir se,
Bhole har lenge uski,
Peeda hi saari,
Bhole Shiv Mangalkaari,
Bhole ki mahima nyaari.

Khud vish pee amrit ko tyaage,
Aisa kaun niraala jag mein,
Aisa kaun niraala,
Bhasmasur pe khush ho ke,
Manchaaha var de daala,
Jag mein aisa kaun niraala,
Woh hai Bhola mera
Woh hai Gangadhara,
Aadha woh nar ban jaaye,
Aadha woh naari,
Bhole Shiv Mangalkaari,
Bhole ki mahima nyaari.

Chahe chadhaao bilvapatra ya,
Chahe phool chadhaao,
Woh to bhaavon ka hai bhookha,
Pakwano ka bhog lagaao,
Chahe bhaang dhatoora,
Chahe rakh do rukha sookha,
Prem se jo bhi do,
Bhaavon se jo bhi do,
Sabke mann ki rakhta hai,
Bhola Bhandari,
Bhole Shiv Mangalkaari,
Bhole ki mahima nyaari.

Jo mastak pe Ganga dhaare,
Uspe jal ki dhaara,
Kaisi leela uski nyaari,
Jisko pooje sur-nar munijan,
Raavan ko jo pyaara,
Woh hai Shiv Shankar Tripuraari,
Uske naam anek,
Uske roop anek,
Krishna bhi pooje pooje,
Avadh Bihaari,



Bhole Shiv Mangalkaari,
Bhole ki mahima nyaari.

Bhole Shiv Mangalkaari,
Bhole ki mahima nyaari,
Bhole ki bhakti kar lo,
Bhole ko bhakti pyaari,
Bhole ko dhyaan mein dharke,
Niklega jo mandir se,
Bhole har lenge uski,
Peeda hi saari,
Bhole Shiv Mangalkaari,
Bhole ki mahima nyaari.

